ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ << ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2005 ԹՎԱԿԱՆԻ ԴԵԿՏԵՄԲԵՐԻ 29- Ի N 2262 –ՆԳ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԵՎ ՊԵՏԱԿԱՆ ՊԱՀՈՒՍՏԻՑ ՆՅՈՒԹԱԿԱՆ ԱՐԺԵՔՆԵՐ ԱՊԱԱՄՐԱԳՐԵԼՈՒ  ՄԱՍԻՆ>>

 ՈՐՈՇՄԱՆ ՆԱԽԱԳԾԻ
	1.ՀՀ առողջապահության նախարարություն


	27 ապրիլ 2021թ․

	
	ԱԱ/06.3/8751-2021

	«Հայաստանի Հանրապետության կառավարության 2005 թվականի դեկտեմբերի 29-ի N 2262-ՆԳ որոշման մեջ փոփոխություններ կատարելու և պետական պահուստից նյութական արժեքներ ապաամրագրելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունի: 
	

	2.ՀՀ ֆինանսների նախարարություն
	30 ապրիլ 2021թ․ 

	
	01/8-5/6590-2021

	«Հայաստանի Հանրապետության կառավարության 2005 թվականի դեկտեմբերի 29-ի N 2262-ՆԳ որոշման մեջ փոփոխություններ կատարելու և պետական պահուստից նյութական արժեքներ ապաամրագրելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունենք։

	

	3.ՀՀ պաշտպանության նախարարություն 
	10 մայիս 2021թ․

	
	ՊՆ/510/2512-2021թ․

	«Հայաստանի Հանրապետության կառավարության 2005 թվա​կանի դեկտեմբերի 29-ի N 2262-ՆԳ որոշման մեջ փոփոխություններ կատարելու և պետա​կան պահուստից նյութական արժեքներ ապաամրագրելու մասին» Կառավարության որոշման նախագծի վերաբերյալ դիտողություններ և առաջարկություններ չունենք
	

	            4.ՀՀ արդարադատության նախարարություն
	             02 հունիս 2021թ․         

	
	         / 27.3/15247-2021թ․

	1. ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հայաստանի Հանրապետության կառավարության 2005 թվականի դեկտեմբերի 29-ի N 2262-ՆԳ որոշման նախաբանում որպես լիազորող նորմ նշված է «Պետական նյութական պահուստի մասին» օրենքի 12-րդ հոդվածի 4-րդ մասը:
2020 թվականի մարտի 3-ին ընդունված՝ «Նյութական պահուստի մասին» օրենքի 17-րդ հոդվածով սահմանվում է՝ ուժը կորցրած ճանաչել «Պետական նյութական պահուստի մասին» 2004 թվականի հոկտեմբերի 12-ի ՀՕ-116-Ն օրենքը:

Հաշվի առնելով, որ Հայաստանի Հանրապետության կառավարության 2005 թվականի դեկտեմբերի 29-ի N 2262-ՆԳ որոշման նախաբանում նշված լիազորող նորմը ուժը կորցրած է ճանաչվել՝ անհրաժեշտ է Նախագծով նաև փոփոխել լիազորող նորմը՝ այն համապատասխանեցնելով գործող կարգավորումներում առկա համապատասխան նորմին:
	Ընդունվել է։

Նախագծի նախաբանում հղում է կատարվել <<Նյութական պահուստի մասին>> օրենքի 11-րդ հոդվածի 5-րդ մասին։



	2. Միևնույն ժամանակ, Նախագծին կից ներկայացված հիմնավորմամբ նշվում է, որ 2020 թվականաի հոկտեմբերի 2-ի գաղտնի որոշմամբ պետական պահուստից ապաամրագրվել և առողջապահության նախարարությանը բաց է թողնվել 50 հատ բամբակյա սավան և 50 հատ բարձի երես, որոնց քանակը նույնպես նվազեցվում է 2005 թվականի թիվ 2262-ՆԳ որոշման թվերից: 

Մինչդեռ, Նախագծով առաջարկվող կարգավորումներից պարզ չէ թե ի՞նչով է պայմանավորված Նախագծի 1-ին կետով նախատեսված կարգավորումների և 2-րդ կետով նշված թվերի միջև անհամապատասխանությունը, մասնավորապես՝ 50 հատ բամբակյա սավանի և 50 հատ բարձի երեսի պակաս լինելը:
	Ընդունվել է մասամբ։

ՀՀ կառավարության 02 հոկտեմբերի 2020 թվականի գաղտնի որոշմամբ պետական պահուստից ապաամրագրվել և առողջապահության նախարարությանը բաց է թողնվել 50 հատ բամբակյա սավան և 50 հատ բարձի երես, որոնց քանակը նույնպես նվազեցվում է 2005 թվականի թիվ 2262-ՆԳ որոշման թվերից:



	
	
	
	
	

	
	
	
	
	


